
9 iyul 2021-ci il, cümə6
Azərbaycan  Respublikasının Təhsil  Nazirliyi

Bakı  Dövlət  Universiteti 
2021/2022-ci tədris ilində aşağıdakı ixtisaslar üzrə əlavə təhsil  

(təkrar ali təhsil) almaq üçün tələbə qəbulu elan edir
1. Beynəlxalq münasibətlər
2. Coğrafiya
3. Ekologiya
4. Filologiya (Azərbaycan dili və 

ədəbiyyatı)
5. Geologiya
6. Hüquqşünaslıq
7. İqtisadiyyat
8. Kompüter elmləri
9. Psixologiya
10. Tarix
Əlavə təhsil (təkrar ali təhsil) 

yalnız ödənişli əsaslarla, qi-
yabi təhsilalma forması üzrə 
müəssisə, təşkilat, idarə və ayrı-ayrı 
vətəndaşlarla Bakı Dövlət Universiteti 
publik hüquqi şəxs arasında bağ-
lanılmış fərdi müqavilələr əsasında 
həyata keçirilir. Əlavə təhsil müva-
fiq ixtisas üzrə bakalavriat (və ona 
bərabər tutulan) səviyyəsi üçün 
mövcud olan baza təhsil proqram-

larındakı ümumi və ixtisas fənləri 
bölümlərini əhatə etməklə, tələbənin 
əvvəlcə aldığı baza təhsil proqramı 
ilə yeni ixtisasın baza təhsili proqramı 
arasındakı fərq nəzərə alınmaqla, 
xüsusi hazırlanmış təhsil proqramları 
əsasında aparılır.

Əlavə təhsil almaq istəyən 
şəxslər aşağıdakı sənədləri təqdim 
etməlidirlər:

- rektorun adına ərizə;
- ali təhsil haqqında sənədin 

(diplomun və ona əlavənin) notarial 
qaydada təsdiq olunmuş surəti;

- 3x4 sm ölçüdə 4 ədəd fotoşəkil;
- sağlamlıq haqqında arayış;
- şəxsiyyət vəsiqəsinin surəti.
Xarici ali təhsil müəssisələrinin 

məzunları aldıqları ixtisasların 
Azərbaycan Respublikası ərazisində 
tanınması və ekvivalentliyi barədə 
Azərbaycan Respublikası Təhsil 

Nazirliyi tərəfindən verilmiş 
şəhadətnamə təqdim etməlidirlər.

Sənədlər 2021-ci il iyulun 9-dan 
avqustun 10-dək (şənbə, bazar və 
bayram günləri istisna olmaqla) saat 
10.00-dan 17.00-dək əsas binada 
(249 nömrəli otaqda) qəbul edilir.

Əlavə təhsil almaq üçün 
universitetə sənəd vermiş şəxslərlə 
müsabiqə təşkil edilir. Müsabiqəni 
uğurla keçənlər müqavilə yolu ilə 
əlavə təhsil ixtisası üzrə tələbələr 
sırasına qəbul edilirlər.

Tədris Azərbaycan və rus 
dillərindədir. Təhsil haqqı müqavilə 
əsasında ayrı-ayrı ixtisaslara uyğun 
olaraq ödənilir.

Ünvan- AZ-1148, Bakı şəhəri, aka-
demik Zahid Xəlilov küçəsi 23.

Telefon- (012) 539-06-86.
Elektron poçt: tim-elavetehsil@

bsu.edu.az

Azərbaycan  Respublikasının  Təhsil  Nazirliyi

Bakı  Dövlət  Universiteti 
2021/2022-ci tədris ilində aşağıdakı ixtisaslar üzrə  əlavə təhsil (kadrların 

yenidənhazırlanma təhsili) almaq üçün tələbə qəbulu elan edir

1. Azərbaycan dili və ədəbiyyatı 
müəllimliyi

2. Biologiya müəllimliyi
3. Coğrafiya müəllimliyi
4. Fizika müəllimliyi
5. İnformatika müəllimliyi
6. Kimya müəllimliyi
7. Riyaziyyat müəllimliyi
8. Rus dili və ədəbiyyatı müəllimliyi
9. Tarix müəllimliyi
Kadrların yenidənhazırlanma 

təhsili əyani təhsilalma forması üzrə 
müəssisə, təşkilat, idarə və ayrı-ayrı 
vətəndaşlarla Bakı Dövlət Universiteti 
publik hüquqi şəxs arasında bağ-
lanılmış fərdi müqavilələr əsasında 
həyata keçirilir. Dövlət və özəl ali 
təhsil müəssisələrinin məzunları 
Azərbaycan Respublikası Nazirlər Ka-
binetinin 2010-cu il 6 sentyabr tarixli 
163 nömrəli qərarı ilə təsdiq edilmiş 
“Əlavə təhsilin məzmunu, təşkili və 

əlavə təhsilin hər hansı istiqaməti 
üzrə təhsil almış şəxslərə müvafiq 
sənədin verilməsi Qaydası”na uyğun 
olaraq ilkin baza təhsili proqramları ilə 
yenidən əldə ediləcək ixtisasın baza 
təhsili proqramı arasındakı fərqin bir 
tədris ilinə hesablanmış saatdan çox 
olmaması şərtilə müsabiqədə iştirak 
edə bilərlər.

Kadrların yenidənhazırlanma 
təhsili almaq istəyən şəxslər aşağıda-
kı sənədləri təqdim etməlidirlər:

- rektorun adına ərizə;
- ali təhsil haqqında sənədin 

(diplomun və ona əlavənin) notarial 
qaydada təsdiq olunmuş surəti;

- 3x4 sm ölçüdə 4 ədəd fotoşəkil;
- sağlamlıq haqqında arayış;
- şəxsiyyət vəsiqəsinin surəti.
Xarici ali təhsil müəssisələrinin 

məzunları aldıqları ixtisasların 

Azərbaycan Respublikası ərazisində 
tanınması və ekvivalentliyi barədə 
Azərbaycan Respublikası Təhsil 
Nazirliyi tərəfindən verilmiş 
şəhadətnamə təqdim etməlidirlər.

Sənədlər 2021-ci il iyulun 9-dan 
avqustun 10-dək (şənbə, bazar və 
bayram günləri istisna olmaqla) saat 
10.00-dan 17.00-dək əsas binada 
(249 nömrəli otaqda) qəbul edilir.

Kadrların yenidənhazırlanma 
təhsili almaq üçün Universitetə sənəd 
vermiş şəxslərlə müsahibə aparı-
lır. Müsahibədən uğurla keçənlər 
yenidənhazırlanma təhsilinə qəbul 
edilirlər.

Ünvan- AZ-1148,Bakı şəhəri, aka-
demik Zahid Xəlilov küçəsi 23.

Telefon- (012) 539-06-86
Elektron poçt: tim-elavetehsil@

bsu.edu.az

“Azərbaycan Qida Təhlükəsizliyi İnstitutu” publik hüquqi şəxs
Kənd təsərrüfatına aid mövzularda təlimlərin 

keçirilməsi xidmətlərinin satın alınması məqsədilə 
AÇIQ  TENDER  ELAN  EDİR

Tender iştirakçılarına təklif edilir ki, dövlət 
satınalmalarının https://www.etender.gov.
az/ vahid internet portalına (portal) elektron 
imzaları vasitəsilə daxil olsunlar və kənd 
təsərrüfatına aid mövzularda təlimlərin 
keçirilməsi xidmətlərinin satın alınması 
üçünə açıq tender haqqında ətraflı məlumatı 
əldə etsinlər. Müqaviləni yerinə yetirmək 
üçün tender iştirakçıları lazımi maliyyə və 
texniki imkanlara malik olmalıdırlar. 

Tenderdə iştirak etmək istəyən təşkilatlar 
müəyyən məbləğdə iştirak haqqını göstərilən 
hesaba köçürdükdən sonra müsabiqə üçün 
təkliflərini portal vasitəsi ilə təqdim edə 
bilərlər.

İştirak haqqı 300 (üç yüz) manatdır. 
İştirak haqqı heç bir halda geri qaytarıl-

mır.
Təşkilat – “Azərbaycan Qida 

Təhlükəsizliyi İnstitutu “publik hüquqi şəxs 
VÖEN - 1005379691
“Kapital Bank” ASC-nin Mərkəz filialı
VÖEN - 9900003611
H/h - AZ71AIIB38090019440419396102
M/h - AZ-

37NABZ01350100000000001944
Kod - 200026

SWIFTBIK. AIIBAZ2X
İddiaçılar tenderdə iştirak üçün aşa-

ğıdakı sənədləri (rəsmi blanklarda və 
möhürlə təsdiq olunmuş qaydada) təqdim 
etməlidirlər:

- tenderdə iştirak haqqının ödənilməsi 
barədə bank sənədi;

- tender təklifi (təkliflərin açıldığı tarixdən 
sonra ən azı 30 bank günü qüvvədə olma-
lıdır);

- tender təklifinin ümumi qiymətinin 1faizi 
məbləğində bank təminatı (tender təklifinin 
qüvvədə olma müddətindən 30 bank günü 
çox qüvvədə olmalıdır);

- Azərbaycan Respublikasında vergilərə 
və digər icbari ödənişlərə aid yerinə 
yetirilməsi vaxtı keçmiş öhdəliklərin, habelə 
son bir il ərzində (fəaliyyətini dayandırdığı 
müddət nəzərə alınmadan) vergi ödəyicisinin 
Azərbaycan Respublikasının Vergi Məcəlləsi 
ilə müəyyən edilmiş vəzifələrinin yerinə 
yetirilməməsi hallarının mövcud olmaması 
haqqında müvafiq vergi orqanından arayış; 

- iddiaçının son bir ildəki fəaliyyəti 
haqqında vergi orqanları tərəfindən təsdiq 
olunmuş maliyyə hesabatının surəti;

- iddiaçının son bir ildəki maliyyə 

vəziyyəti haqqında bank arayışı;
- iddaiaçının mikro, kiçik və ya orta 

sahibkarlıq subyekti olmaları barədə müvafiq 
sənəd;

- iddiaçının tam adı, hüquqi statusu, 
nizamnaməsi, qeydiyyatdan keçdiyi ölkə və 
rekvizitləri; 

- son iki ildə kənd təsərrüfatına aid 
mövzularda təlimlərin keçirilməsi sahəsində 
uğurla yerinə yetirilmiş və ya davam edən 
müqavilələrin sayı 2 və daha çox olmalıdır;

- xidmətləri icra edəcək heyət barədə 
məlumat.

Sənədlər Azərbaycan dilində tərtib 
olunmalıdır (xarici dildəki tender sənədləri 
Azərbaycan dilinə tərcümə edilməlidir). 
Tender proseduru “Dövlət satınalmaları haq-
qında” Qanuna uyğun keçiriləcəkdir.

İddiaçılar tenderdə iştirak üçün ixti-
sas göstəricilərinə aid sənədləri 3 avqust 
2021-ci il saat 15.00-a və tender təklifi ilə 
bank təminatını isə 11 avqust 2021-ci il 
saat 15.00-a qədər portal vasitəsilə təqdim 
etməlidirlər.

İddiaçıların təklifləri 12 avqust 2021-ci il 
saat 15.00-da açılacaqdır. İddiaçılar açılışın 
nəticələri ilə portal vasitəsi ilə tanış ola 
bilərlər.

QEYD - tenderdə iştirak, tenderin 
qiymətləndirilməsi və digər bütün prosedur-
lar yalnız elektron qaydada portal vasitəsilə 
aparılır.

Tender komissiyası

Azərbaycan  Respublikası  Dini  Qurumlarla  
İş  üzrə  Dövlət  Komitəsinin  tabeliyində  fəaliyyət  göstərən 

Azərbaycan  İlahiyyat  İnstitutu 
Azərbaycan Respublikası Nazirlər Kabinetinin 22 iyun 2021-ci il tarixli 356 s nömrəli 

sərəncamı ilə təsdiq edilmiş qəbul planı əsasında 2021-ci il üçün fəlsəfə doktoru 
proqramı üzrə doktoranturaya (əyani və dissertantlıq yolu ilə) qəbul elan edir

Cari ilin iyun ayında xarici dil imta-
hanını müvəffəqiyyətlə vermiş şəxslərin 
fəlsəfə doktoru proqramı üzrə dokto-
ranturaya sənədlərin qəbulu elektron 
qaydada 2021-ci il iyulun 8-dən 15-dək 
nəzərdə tutulmuşdur. 

Həmin şəxslərin fəlsəfə fənni üzrə im-
tahanı 2021-ci il sentyabrın 1, 2 və 3-də, 
ixtisas fənnindən imtahanı isə 2021-ci il 
sentyabrın 9 və 10-da olacaqdır. 

İnstitutun doktoranturasına sənədlərin 
qəbulunun "Təhsil Mərkəzləşdirilmiş 
İnformasiya Sistemi" (TMİS) vasitəsilə 
elektron qaydada həyata keçirilməsi 
nəzərdə tutulur.

İnstitutun doktoranturasına qəbul 
olmaq üçün sənədləri təqdim etmək 
istəyən şəxslər Azərbaycan Respublikası 
Təhsil Nazirliyinin portal.edu.az saytına 
daxil olaraq, orada "Ali və orta ixtisas 
təhsil müəssisələrinə tələbə qəbulu və 

qeydiyyatı” xidmətini seçərək təlimatlara 
uyğun qeydiyyatdan keçə bilərlər. 
Portal.edu.az vasitəsilə müraciətlərin 
göndərilməsi 2021-ci il iyulun 8-i saat 
9.00-dan iyulun 15-i saat 17.00-a qədər 
mümkündür.

Əlaqə nömrəsi: +994 12 -510- 65- 45 
(daxili: 147; 152).

E-mail: fidanyusifova@ait.edu.az ; 
leilasalayeva@ait.edu.az 

Avro–2020-nin Danimarka millisi ilə İngiltərə yığma 
komandası arasında Londonda keçirilən 

yarımfinal matçı bəlkə də krallığın 1966-cı il Dünya çempionatında 
qazandığı qələbə zamanı yaranan və bu günə qədər davam edən 
mübahisələrdən daha çox səs-küyə səbəb olacaq. Amma bu haqda bir 
qədər sonra. Birinci artıq tarixə çevrilən faktlardan söhbət açaq. 

Adətən İngiltərəni turnirlərin favoriti 
və futbolun yaradıcısı kimi  qəbul etsələr 
də, onların buna haqqını təsdiq edən 
əsasları son dərəcə kasaddır. 1966-cı ildə 
Londonda Dünya çempionatında qələbə. 
Bununla da hər şey bitir, hətta Dünya və 
Avropa çempionatlarının finalına belə çıxa 
bilməmişlər. Onlardan fərqli olaraq Dani-
marka 29 il əvvəl Avropa çempionatının 
qalibi olub. 

Buna baxmayaraq, bu gün İngiltərənin 
demək olar, bütün futbol azarkeşləri küçə 
və meydanlarda “Football's coming home” 
(“Futbol evə qayıdır”) mahnısını daha gur 
oxumağa başlayıb. Avro – 1996-ya yazılan 
bu mahnı bu gün yeni həyat qazanıb və 
İngiltərənin indiki milli komandasını, indiyə 
qədər bütün ölkənin məhəbbətlə xatırla-
dığı Alan Şirerin və Qaskoninin oynadığı 
komanda ilə sıx bağlamağa başlayıb. 
Lakin bu mahnının daha ürəklə oxunması 
üçün İngiltərə Danimarka səddini keçməli 
və yenidən “Uembli”də finala çıxmalı idi. 
Amma nəyin bahasına olur-olsun yox, 
sadəcə danimarkalılardan daha üstün və 
möhtəşəm oyunu ilə bunu etməli idi...

Matçın ilk dəqiqələrindən hər iki 
komanda qələbəyə son dərəcə iddialı 
oyun nümayiş etdirməyə başladı. Birin-
ci hissənin yarısında artıq Sautqeytin 
yetirmələri rəqibin qapısına yol tapmaq 
üçün demək olar ki, uzun ötürmələri, ci-
nahlardan və mərkəzdən hücumları sınaq-
dan keçirdilər. Qol  arzusu reallaşmırdı. 
Qapı qarşısına hava ötürmələrini də  uca 
boylu və cüssəli danimarkalılar asanlıqla 
dəf edirdilər.

Əslində oyun öncəsi də əsas sual-
lardan biri belə idi ki, Danimarka millisi 
rəqiblərinə çəkinmədən pressinq edə 
biləcəklərmi? Danimarkalılar oyunçula-
rın yüksək mövqedə pressinqdən imtina 
etmədilər, lakin mərkəz müdafiəçilərini 
deyil, kənar və dayaq müddafiəçilərini 
hədəf seçdilər.  Buna görə də ingilislərin 
hücum qrupu oyundan, demək olar, 
tamam kənarda qalmışdı. Sterlinq, Keyn 
və Saka danimarkalı forvardlar Breytueyt, 
Dolberq və Damsqordan daha az oyunda 
görünürdülər. Hətta bu vaxt ərzində qapıçı 
Pikford da çox kobud yanlış ötürmələri ilə 
yadda qaldı. 

Nəticədə ilk qolu danimarkalılar vur-
dular. Skandinavları irəli çıxaran bu qolu 
uzaqdan heyrətamiz cərimə zərbəsilə  
Damsqor vurdu.  Bu zərbə əfsanəvi Mes-
sinin cərimə zərbələrini xatırlatdı. Pikford 
müdafiəçilərin başı üzərindən qapıya 
sancılan zərbəni dəf etməkdə aciz qaldı. 
Bu, “Uembli”də vurulan həqiqətən nadir bir 
top idi. Çünki Avro – 2020-də həm cərimə 
meydançasından vurulan birinci top idi, 
həm də  bu turnirdə ingilislərin qapısından 
keçirilən ilk qol idi. Lakin buna qədər qolki-
per Pikford artıq Qordon Benksin 1966-cı 
ildə müəyyənləşdirdiyi “əbədi” rekordu 
təkrarlamışdı.    

Damsqorun bu heyrətamiz qolu  elə bir 
məqamda baş verdi ki, komandalardan heç 
biri oyuna nəzarətdə üstün deyildi. Məhz 
bu zərbədən sonra oyunun xarakteri də 
dəyişdi. Hesab açılmamışdan topa sahi-
bolmada nəticə 55 faizin 45 faiz nisbətində 
İngiltərənin xeyrinə idi. Rəqiblərin pressinqi 
isə meydan sahiblərinə təhlükəli sahələrə 
müdaxiləyə imkan vermirdi. Qoldan sonra 
“şirlər”in topa sahibolma faizi 70-ə qalxdı. 
Danimarkalılar artıq az qala qapı xəttinin 
qarşısında mübarizə aparır və müdafiə 
olunurdular.

İngilislərin oyunundan aydın görünür-
dü ki, qol onları zərrə qədər də çaş-baş 
salmayıb. Onlar dərhal təşəbbüsü ələ 
alıb, iki təhlükəli vəziyyət yarada bildilər. 
Rahim Sterlinq birinci vəziyyəti boşa versə 
də, danimarkalıların kapitanı Keyer ikinci 
vəziyyətdə ingilislərin “köməyinə” çata bildi 
və Sakanın qapı önünə sürətli zərbəsini 
Rahimdən qorumaq istərkən, topu öz qa-
pısına vurdu. Damsqorun qolundan sonra 
sükuta qərq olmuş ingilis azarkeşlərin se-
vinc dolu qışqırıqları bir andaca stadionu 
başına aldı. Danimarka 1, İngiltərə 1. 

 İkinci hissənin ilk dəqiqələrindən 
sonra, həqiqətən elə bir təəssürat yarandı 
ki, bu, İngiltərə millisinin Avro–2020-də 
ən baxımlı və güclü oyunudur. Şmeyxel 
Makquayrın başla vurduğu 100 faizli qol 
zərbəsini Şmeyxel heyrətamiz sıçrayışla 
qapıdan çıxardı, Pikford Dolberqin çox 
çətin bir zərbəsini dəf etdi, bundan sonra 
Danimarka millisinin qapısına az qala ikin-
ci avtoqol vurulacaqdı. Kifayət qədər qol 
vəziyyətləri yarandı, lakin qol yox idi.

Yeri gəlmişkən, Danimarka millisinin 
baş məşqçisi Kasper Yulmandın matçın 
ən gərgin və həlledici məqamlarında–67-
ci dəqiqədə oyunda ən fəal və təhlükəli 
oyunçular olan Dolberqi və Damsqoru 
əvəzləməsi mənim üçün anlaşılmaz oldu. 
Axı komandanın əsas qol silahları olan bu 
iki futbolçunu oyundan çıxarmaqla məşqçi 

nə etməyi planlaşdırırdı?  
Danimarka yenə qapısının qarşı-

sına çəkilib sədd qurmamışdı. Əksinə 
pressinqini davam etdirir və hətta rəqibi 
bəzi məqamlarda qapısına sıxışdırırdı. 
Cəsarətli oyun olsa da, birinci hissədəki 
oyuna bənzəmirdi. 

Matçın başa çatmasına 15 dəqiqə qal-
mış oyun müəyyən qədər öz tempini itirdi. 
“Uembli”də sanki xəbərdarlıq zəngi çalın-

mışdı: “Riskə getmək vaxtı deyil!”  Koman-
dalardan gah biri, gah digəri topa sahibol-
mada üstünlüklərini nümayiş etdirirdilər. 
Kəskin hücumlar və əks-hücumlar yox idi. 
İngilislər də qapıya cəmi iki zərbə endirə 
bildilər.  Beləcə qarşılaşma overtayma 
keçid aldı. 

Əlavə vaxtda ingilislər rəqibləri əməlli 
başlı sıxışdıra bildilər. Overtaymda 
Danimarka millisi sanki “söndü”. Mey-
dan sahibləri matçın taleyinin 11 metrlik 
zərbələrlə həll edilməsinə keçməməsi 
üçün son dərəcə ciddi səy göstərir, 
meydanda hökmranlığı ələ alıb təhlükəli 
vəziyyətlər yaradırdılar. Əlbəttə koman-
da qələbəyə oynayırdı. Rahim Sterlinq 
rəqibin müdafiəsini çaxnaşmaya sala 
bilirdi. Lakin bu, müdafiəçi Mehle yaxın-
laşan məqamdaca Sterlinqin özünü yerə 
vurması faktını inkar etmir. İngiltərədə belə 
məqamları “yumşaq” adlandırırlar, Rahi-
min yıxılması da yumşaq idi, hətta uşaq 
yeməyindən də yumşaq. 

Niderlandlı baş hakim videoassistentə 
müraciət etmədən dərhal 11 metrlik 
nöqtəni göstərir. Etiraf etmək lazımdır 
ki, son dərəcə mübahisəli qərar idi. Bu 
haqda bir qədər sonra daha etibarlı və 
səriştəli mütəxəssislərin fikri ilə aydınlıq 
gətirəcəyik... 

İngilislərin əsas “bombardiri” Harri 
Keyn səhnəyə çıxır və ilk cəhdini qapıçı 
Şmeyxel dəf edir. Özünü topa çatdıran 
ingilis forvard təkrar zərbə ilə topu qa-
pıdan keçirir. Tribunlar sevincdən əməlli 
başlı “ağıllarını itirirlər”. “Uembli”nin belə 
təntənə yaşaması son 55 ildə ilk dəfə 
idi. Göz yaşlarına hakim ola bilməyən 
azarkeşlərin ekranlara çıxarılan görüntüləri 
insana elə sirayət edir ki, bir anlıq ni-
derlandlı hakim Danni Makkelinin yanlış 
qərarını belə adam unudur. 

Bu qol oyunda bütün intriqanı öldü-
rür. Doğrudur, danimarkalıların hesabı 
bərabərləşdirib matçı 11 metrlik zərbələrlə 
yekunlaşdırmasına kifayət qədər vaxtı 
var idi.  Meydan sahibləri üçün də əks-
hücumlara geniş imkanlar yaranırdı. Elə 
bu məqamda Sautqeyt bəlkə də Avro-
pa çempionatı tarixinin ən utancverici 
əvəzləməsini edir. O, 30 dəqiqə əvvəl 
meydana çıxmış sağlam, çevik və əla 
oyun nümayiş etdirən Qrilişin əvəzinə 
meydana müdafiəçi Trippiri çıxarır. 

Niyə axı Qrilişi? Əgər müdafiə xarak-
terli əvəzləmə etmək lazım idisə, iki saat 
oynayan, yorulub əldən düşmüş Keyni və 
Sterlinqi oyundan çıxarmaq olardı, oyuna 
təzə başlayan futbolçunu yox. Xəcalət, 
verici bir əvəzləmə... 

Beləliklə, İngiltərə 55 ildə ilk dəfə 
finala çıxdı və tarixdə ilk dəfə Avropa 
çempionatının qalibi olmaq şansı əldə 
etdi. Bu, əlbəttə, böyük nailiyyətdər. Lakin 
“Uembli”də İtaliyaya uduzmaq komanda 
üçün böyük faciə olar. Bu baş verəcəyi 
halda, ingilis xalqının bu yara ilə növbəti 
finala qədər daha yarım əsr gözləməsini 
təsəvvür etmək belə qorxuludur.  

Hakimin mübahisəli qərarı 
futbol dünyasını qarışdırdı
Builki Avropa çempionatı, ənənəvi 

yaşayış tərzimizi dəyişməyə məcbur 
edən COVID–19 pandemiyasının 
məhdudiyyətlərə məhkum etdiyi milyon-
larla insana sanki bəşər övladının yaşa-
yışının davam etdiyini göstərirmiş kimi, 
milyonlarla azarkeşə sevinclə yanaşı, 
son dərəcə böyük inam və ümid verdi. 
Doğrudur, bu turnirdə komandalarının 
uduzmasından məyus olanlar da çox oldu, 
lakin futbol bu insanlara da həyəcan dolu 
anlar yaşatdı. 

İngiltərə – Danimarka matçında 
niderlandlı hakim Danni Makkelin oyunun 
103-cü dəqiqəsində Sautqeytin koman-
dasının xeyrinə verdiyi 11 metrlik cərimə 
zərbəsi qərarına sevinən isə təkcə ingilis 

azarkeşləri oldu, desəm, yanılmaram. 
Ancaq onların da içində ədalət hissini 
itirməyən, bəlkə daha çox futbol oyununa 
böyük məhəbbəti üzündən bu yanlış qərarı 
kəskin tənqid edənlər az deyil. 

Əvvəla, ondan başlayaq ki, Rahim 
Sterlinq sağ cinahdan rəqibin cərimə 
meydançasına hücuma keçərkən mey-
danın elə bu hissəsində daha bir top var 
idi. Qaydalara görə bu səbəbdən hakim 
dərhal oyunu dayandırmalı idi. Lakin 
dayandırmadı və buna əhəmiyyət də 
vermədi. Sterlinq də cərimə meydança-
sına hücum çəkdi və 11 metrlik cərimə 
zərbəsi qazandı. 

İkinci, bu məqamda Rahim Sterlinqə 
danimarkalı müdafiəçinin heç bir toxunuşu 
olmamışdı və ingiltərəli futbolçu cərimə 
zərbəsi qazanmaq üçün özünü yerə yıxdı. 
Bu təkcə mənim fikrim olsa, bəlkə də 
qəzetin səhifəsinə çıxarmazdım. Amma 
bu bəlkə yüzlərlə futbol mütəxəssisinin 
və ekspertlərin fikridir. Əslində hakimin 
bu qərarına ilk reaksiyanı danimarkalılar 
verib. “Mançester Yunayted” klubunun 
və Danimarka millisinin sabiq qapıçısı 
Peter Şmeyxel deyib: “Açıq-aydın hakimin 
səhvidir. Fikirləşirəm, bu 11 metrlik zərbə 
qərarı ilə bağlı mübahisələr çox olacaq.  
Referi ciddi səhv etdi. Mən çoxlarının bu 
haqda nə düşündüklərini əla bilirəm. Necə 
olur-olsun, Danimarkanın turnirdəki çıxışı 
ilə qürur duyuram”. 

Mübahisəli qərara və İngiltərənin 
qələbəsinə kölgə salan olaya “Roma” 
klubunun hazırkı məşqçisi və tanınmış 

futbol mütəxəssisi Joze Maurinyo deyir: 
“Bəli, əla matç idi, lakin mən inanmıram ki, 
siz mənim mövqeyimi eşitmək istəyəsiniz. 
Mən yalnız gördüyümü söyləyirəm.Bu heç 
bir halda penal deyildi. İngiltərə əla oyna-
yırdı və qalib gəldi, onlar buna layiq idilər. 
İngiltərə fantastik oynadı, lakin mən hesab 
edirəm bu penal deyildi...

Mən bir futbol adamı kimi İngiltərənin 
qalib gəlməsinə sevinirəm. Lakin məni 
yanlış anlamayın.. Amma bir futbol adamı, 
mən çox məyusam ki, belə bir 11 metrlik 
cərimə zərbəsi təyin etdilər...

Mən Danimarkanın baş məşqçisini 
gördüyü işə görə  təbrik edirəm, lakin 
İngiltərənin qələbəni başqa yolla əldə 
etməsini məqbul hesab edərdim”. 

Bu fikri dönə-dönə “Talk Sport”-un 
efirindən səsləndirən təkcə Joze Mourin-
yo olmadı. İngiltərənin futbol ulduzları və 
mütəxəssisləri də hakimin düzgün qərar 
vermədiyini bildirirlər. Məsələn, İngiltərə 
millisinin keçmiş müdafiəçisi Maykl Ouen 
deyib: “Əmin deyiləm ki, bu 11 metrlik 
cərimədir. Amma kimin nə işinə qalıb?”. 
Maraqlı cavabdır deyilmi? Lap bir çox 
hallarda yəhudi fəlsəfəsindəki bu fikri 
xatırladır: “Məqsəd vasitəyə bəraət qazan-
dırır”. Amma belə yanlış vasitəyə  Avropa 
mediası da bəraət qazandırmır.

İspaniyanın “Marca” nəşri belə bir 
başlıq dərc edib: “İngiltərə Avronun 
finalına Danimarka üzərində mübahisəli 
qərarla çıxdı”. Fransanın “L'Équipe” 
nəşri də kəskin münasibətilə seçilir: 
“Danimarka millisinin xoş təsir bağış-
layan müdafiəsində boşluq tapmamaq 
ona gətirib çıxardı ki, İngiltərə, səxavətli 
söyləməyim deyə, bildirirəm ki, şübhəli 
11 metrlik cərimə zərbəsi hüququ aldı. 
Videoassistent hökmü təsdiq etdi və Keyn 
özünün turnirdəki 4-cü qolunu vurdu... 
“Uembli” rahat nəfəs aldı”. 

“La Gazzetta dello Sport” isə daha 
ironiya və sarkazmla bu fakta münasibət 
bildirir: “Keynin vurduğu zərbəni Şmeyxel 
dəf etdikdən sonra  Futbolun Allahları 
Harriyə yardım əli uzatdılar. Sterlinq Meh-
lenin yüngülcə toxunuşundan sonra yıxıldı, 
hakim fit verdi, VAR təsdiq etdi, lakin 
şübhələr qaldı”. 

Belə fikirlər hazırda Avropa media-
sında kifayət qədərdir. Lakin çox hörmət 
bəslədiyim futbol mütəxəssislərindən biri, 
dünya futbolunun tanınmış simalarından 
olan, keçmiş məşqçi və hazırda UEFA 
məmuru olan Arsen Vengerin “Get French 
Football News”a söylədiyi fikirlə yazımı 
tamamlamaq istəyirəm Venger  deyib: “Bu 
penal deyil. Başa düşmürəm, niyə belə 
vəziyyətlərdə referi videoassistentdən 
istifadə etmir və gedib həmin məqamın 
təkrarına monitorda baxmır. Belə 
məqamlarda referi qərarına tam əmin 
olmalıdır”. 

Beləliklə bu qarşılaşmada İngiltərə 
komandasının  qazandığı mübahisəli 
qələbədən sonra yalnız onu demək olar ki, 
futbol öz evinə arxa qapıdan qayıdır.  

İlqar RÜSTƏMOV,  
“Xalq qəzeti” 

Futbol öz evinə arxa qapıdan gəlir

